TATHMINI YA PAMOJA YA 3KNT
KISWAHILI 102/3
MAAGIZO
Jibu maswali manne pekee
Swali la kwanza ni la lazima
Usijibu maswali mawili kutoka sehemu moja
Kila swali lina alama 20
Muda: 2 ½ 

















Sehemu ya A (Lazima)
Tamthilia – Mstahiki Meya
1.’’Uvundo haswa! hata hao wageni sijui.  wataonaje hali hii.  Aibu kubwa inatungoja kama watakuja.
i)  Eleza muktadha wa dondoo hili (al 4)
ii) Onyesha mchango wa wananchi katika kuchangia uongozi mbaya (al 6)
iii) Ni maovu gani yaliyouandama utawala wa cheneo? (al 10)
Sehemu B- Riwaya
Kidagaa kimemwozea. (Ken Walibora ) 
(Jibu swali la 2 au 3)
2.  Eleza jinsi mbinu ya Kinaya imetumika kwa kurejelea riwaya ya ‘Kidagaa kimemwozea’’
3. ‘’Ningemweka hai afikishwe mahakamani kweli idhihiri na uongo ujitengee’’
a)  Eleza muktadha wa dondoo hili. (al 4) 
b) Fafanua kwa kutolea mifano ukweli wa kauli – kweli ikidhihiri (al 6)
c) Eleza hulka ya mnenaji (al 4)
d)  Vitaje vitashi vyovyote vitatu vilivyomshangaza msemaji kulingana na muktadha wa dondoo. (al 6) 
Sehemu ya C
Hadithi fupi – Damu nyeusi na Hadithi nyingine (Ken Walibora)
(Jibu  swali la 4 au 5)
4.  Kwa kuzingatia hadithi zifuatazo tano, jadili jinsi waandishi walivyolishughulikia swala la masaibu yanayowakumba vijana
i) Ndoa ya samani
ii) Tazamana na mauti
iii) Samaki wa  nchi za joto
iv) Shaka ya mambo
v) Kanda la usufi							(al 20)
5.  Ndoa ya  samani (Omar Babu)
‘’Hapa huingii bila kuninyoshea mkono’’
a) Fafanua muktadha wa dondoo hili |(al 4)
b) Eleza sifa mbili za msemaji katika dondoo hili (al 4)
c) jadili maudhui sita yanayojitokeza katika hadithi hii (al 12)
Sehemu ya D
Ushairi
Jibu swali la 6 au 7
6 Soma shairi kisha ujibu maswali (al 20)
1. Mvua iliyonyesha, ya maradi na ngurumo,
Kutwa na kucha kukesha, kunyesha pasi kipimo,
Haikuwanufaisha wewe kazi za vilimo
Wenye kazi za vilimo, walifika na hasara.

2. Mimeya walioipanda, ilitekukatekua,
Kazi ngumu waliotenda, yote ikaharibika,
Hawakuvuna matunda waliyo wakiyataka,
Waliyo wakiyataka, yakawa ya mbali nao.

3. Wenye kuicha mvua, isiwatose mwilini,
Baadhi yao wakawa, wakimbiliya penuni,
Wengine hawakutuwa, hadi mwao majumbani,
Hadi mwao majumbani, na kukomeya milango.

4. Wenzangu dhihaka kando, nisemayo ni yakini,
IIbwaga kubwa shindo, mvua hiyo jamani,
Na mijaji kwa mikondo yakawa barabarani,
Yakawa barabarani mvuwa kwisha kunyesha.

5. Kunyesha iliposiya kukatapakaa  tope,
Zilijaa kila ndiya, isibakiye nyeupe,
Ukawa mwingi, udhiya, na kupita zisitupe,
Pa kupita zisitupe, kwa ndiya kukosekana.

6. Japo hivyo zilikuwa, ndiya hazipitiki,
Bali mimi naamuwa, kwenda japo kwa dhiki,
Kumbe vile nitakuwa, ni mfano wa samaki,
Ni mfano wa samaki, kuiendeya ndowana,

7. Zikanibwaga telezi, sikujuwa kuzendeya,
Ningekwenda kwa henezi, yasingenifika haya,
Lakini tena siwezi mwendo huo kutumiya,
Sitawata kutembeya, ila tabadili mwendo.

.  
Maswali
a) Kwa kuzingatia mishororo miwili ya mwisho eleza bahari ya shairi hili (al 1) 
b) Onyesha Kero zinazosababishwa na mvua (al 4)
c) Eleza kanuni zilizofuatwa kutunga shairi hili (al 4)
d) Onyesha namna mshairi alivyotumia idhini yake (al 3)
e) Andika ubeti wa kwanza kwa lugha ya nathari (al 4)
f) Taja mbinu mbili za lugha zilizotumiwa katika shairi hili (al 2)
g) Andika maana ya maneno yafuatayo kulingana na muktadha wa shairi (al 2)
i)Kutwa na kucha –
ii) Kuicha
7.Soma shairi lifuatalo kasha ujibu maswali
Zitavuma,
Zitakoma,
Nitakwima,
Mti-mle.

Na muda nikisimama,
Nitatongoa nudhuma,
Kwa tenzi zilizo njema,
Nilisifu mti-mle

Tazipanga tathlitha tungo zilizo na hekima,
Zaa huba na thiatha, za kuburudi mitima,
Mashairi mabuthutha, nusome mnaosoma.

Mti nishainukia namea kuwa mzima,
Mizizi yadidimia ardhini imeuma,
Naneana kitarbia tungo zilizo adhama
Japo tungo za zama, mti-mle hutumia.

Zingavuma zitapusa, pepo kali zitakoma,
Dharuba kinitikisa, mti-mle huinama,
Huyumba nikaziasa matawi yakakingama,
Gharika ikishapisa hurudi nikawa wima,
Na tungo za takhimisa, mti-mle huzipima.

Maswali
a) Shairi hili ni la kimapokea. Tao sababu mbili kuunga kauli hii. (al 2)
b) Taja bahari kuu ya shairi ambayo imetumiwa na mshairi .  Fafanua. (al 2)
c) Fafanua dhamira ya mshairi. (al 2)
d) Kwa kutoa mifano bainisha tamathali mbili za usemi zilizotumika katika shairi hili. (al 2)
e) Eleza jinsi mshairi ametumia idhini ya shairi katika utungo huu (al 2)
f) Andika ubeti wan ne kwa lugha natharia (al 4) 
g) Mshairi anamaanisha nini anaposema zingavuma zitapusa, peopo kiali zitakoma, (al 2)
h) Eleza toni ya shairi hili. (al 2)
i) Eleza maana ya msamiati ufuatao 
i)Nitatongoa
ii) Zitapusa (al 2)
Sehemu ya E
Fasihi simulizi
a) Ngano ni nini (al 2)
b) Eleza sifa sita za ngano (al 6)
c) Eleza umuhimu wa fomyula ufunguzi katika ngano (al 6)
d) Eleza sifa sita za mwigizaji bora (al 6)



